MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 28
It-Tnejn, 7 ta’ Frar, 2005 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.10 p.m.

L-Onor Jason Azzopardi, President tal-Kumitat, ippresieda.

PREŻENTI:  L-Onor Evarist Bartolo u l-Onor Leo Brincat.
SOSTITUTI: L-Onor Jeffrey Pullicino Orlando u l-Onor Joseph Falzon.
SKUŻAT: L-Onor George Vella.
ASSENTI: Il-Ministru għall-Affarijiet Barranin, l-Onor Michael Asciak, l-Onor Mario de Marco, l-Onor Jose’ Herrera u l-Onor Clyde Puli.
Dr Simon Busuttil u s-Sur Joseph Muscat, Membri tal-Parlament Ewropew, kienu wkoll preżenti.

MINUTI

Il-Minuti tal-Laqgħa numru 27 li saret fit-2 ta’ Frar, 2005 kienu konfermati.

Il-President tal-Kumitat informa lill-Kumitat li l-Iskrivan tal-Kamra kien irċieva ittra mingħand is-Segretarju Ġenerali tal-Parlament Ewropew fejn informah li ż-żewġ riżoluzzjonijiet hawn taħt indikati kienu ġew adottati mill-Parlament Ewropew:

Dokument 88
European Parliament Resolution on the Appointment of a Member of the European Court of Auditors – (C6-0116/2004 – 2004/0811(CNS)) adottata mill-Parlament Ewropew fit-28 ta’ Ottubru 2004; u

Dokument 89
European Parliament Resolution on the transmissible spongiform encephalopathies and animal nutrition adottata mill-Parlament Ewropew fis-28 ta’ Ottubru 2004.
Il-President tal-Kumitat għamel riferenza għal information report on the constituional revision prior to ratification of the Treaty Establishing a Constitution for Europe – ir-rapport kien diġa’ ġie ċċirkolat lill-membri - magħmul mid-Delegazzjoni ta’ l-Assemblea Nazzjonali Franċiża għall-Unjoni Ewropa u ppreżentat mis-Sur Pierre Lequiller, President tad-delegazzjoni.
Preżentazzjoni mill-Membri tad-delegazzjoni parlamentari Maltija għall-Assemblea Parlamentari tal-Kunsill ta’ l-Ewropa

Il-President tal-Kumitat feraħ lill-Onor Jeffrey Pullicino Orlando għall-ħatra tiegħu ta’ Viċi President ta’ l-Assemblea Parlamentari tal-Kunsill ta’ l-Ewropa għat-tieni sena konsekuttiva, u lill-Onor Leo Brincat għall-ħatra tiegħu ta’ Viċi President tas-sotto kumitat fuq il-Lvant Nofsani.

L-Onor Jeffrey Pullicino Orlando, l-Onor Leo Brincat u l-Onor Joseph Falzon informaw lill-Membri dwar il-ħidma tagħhom fid-diversi kumitati fi ħdan l-Assemblea Parlamentari tal-Kunsill ta’ l-Ewropa.
Il-Kumitat qabel li wara kull darba li tiltaqa’ l-Assemblea Parlamentari tal-Kunsill ta’ l-Ewropa, il-Membri tintbagħtilhom lista tar-rapporti li jkunu ġew diskussi matul is-sessjoni.

L-Onor Jeffrey Pullicino Orlando rrefera għal ittra li Mr van der Linden, President ta’ l-Assemblea Parlamentari tal-Kunsill ta’ l-Ewropa,  baghat lil Mr Speaker fejn fiha ħeġġeġ lill-parlamenti nazzjonali tal-pajjiżi membri fil-Kunsill ta’ l-Ewropa jorganizzaw dibattitu sabiex jingħata impetus lit-Third Summit li ser jinżamm f’Mejju 2005.
Laqgħa mal-Membri tal-Parlament Ewropew

Dr Simon Busuttil u s-Sur Joseph Muscat taw informazzjoni dwar il-ħidma tagħhom fid-diversi kumitati li huma membri fihom. 
Il-President tal-Kumitat irrefera għall-faċilita’ li l-Parlament Ewropew jipprovdi uffiċċju fil-bini tal-Parlament Ewropew fi Brussell għall-użu ta’ rappreżentanti tal-parlamenti nazzjonali.

Il-President tal-Kumitat tkellem dwar il-possibilita’ li l-Kumitat dwar l-Affarijiet Barranin u Ewropej jiltaqa’ mal-kumitat dwar l-affarijiet barranin tal-Parlament Ewropew.  Il-membri tal-Parlament Ewropew wegħdu l-għajnuna tagħhom sabiex din iż-żjara fi Brussell tkun tista’ ssir.

Il-Kumitat qabel li biex jinżamm kuntatt aħjar mal-Membri tal-Parlament Ewropew, jintbagħat l-email address tal-Membri tal-Parlament Ewropew lill-Membri Parlamentari fil-kumitat.
Fid-9.00 p.m. il-Kumitat aġġorna għal nhar l-Erbgħa 9 ta’ Frar 2005 fis-7.15 p.m.

